
té Prokurorive té Republikés sé Kosovés

1. Hyrje

Instituti i Kosovés pér Drejtési (Tutje: IKD) pas analizimit té Draft Rregullores pér Emérimin
e Kryeprokurorit té Shtetit dhe Kryeprokuroréve té Prokurorive t€ Republikés sé Kosovés
(Tutje: Rregullorja), paraget komentet e mé poshtme lidhur me draft rregulloren.

2. Kriteret e pérgjithshme (Neni 3)

Ky nen pércakton se “Aplikuesit e interesuar pér té aplikuar pér pozitén e KPSH dhe
kryeprokurorit té prokurorive pérkatése duhet té plotésojné kriteret e pérgjithshme, si né
vijim:

1: Té jeté prokuror me mandat té pérhershém;

2:Té mos keté té ngritur aktakuzé

3: Té mos jeté i dénuar, me pérjashtim té kundérvajtjes;

4: Té keté vlerésim pozitiv té performancés né tri vitet e fundit

5: Té mos keté té shgiptuar masé disiplinore né pesé vitet e fundit;
6: T€ keté€ reputacion té larté profesional dhe integritet moral”.

Fillimisht, kriteret lidhur me emérimin e Kryeprokuroréve duhet té jené né harmoni té ploté
me Kkriteret e pércaktuara né ligjet bazike si Ligji pér PSH dhe Ligji pér PSRK. Kjo pér arsye
se kriteret pér tu pérzgjedhur né pozita té tilla pércaktohen me ligj, dhe jo me akte nénligjore
sikurse né kété rast. Rregullorja e KPK-sé né rastin konkret do té duhej gé vetém té
pércaktonte procedurén e brendshme pér té zgjedhur kandidatét té cilét plotésojné kriteret e
pércaktuara me ligj. Pér mé tepér, né asnjé rrethané rregullorja nuk mund ti krijojé dualizém



dhe as nuk mund té barazohet me ligjin. Pérpos né kété rast, kjo logjiké éshté e shprehur edhe
né nenin 16.3 ku jané pércaktuar arsyet qé duhet ti pérmbajé kundérshtimi. Né kété paragraf
éshté pércaktuar se kundérshtimi duhet té pérmbajé arsyet pér moszbatim té ligjit apo té késaj
rregulloreje. Pér kété arsye, KPK duhet ta keté té kjarté natyrén juridike té legjislacionit
sekondar, né rastin konkret té rregullores.

Tutje, KPK ka pércaktuar kritere gé aplikon standarde té dyfishta. Né njérén ané, KPK ka
pércaktuar si kriter gé kandidati t&¢ mos keté té ngritur aktakuzé. Ky formulim ndikon qé
kandidati t&¢ mund té aplikojé pér pozitén e kryeprokurorit té njé prokurorie, edhe nése ndaj té
njéjtit jané duke u zhvilluar hetime, respektivisht né pérmes késaj dispozite njé kandidat
mund té kandidojé nése ndaj tij éshté nxjerré aktvendim pér fillim té hetimeve, gé sipas Kodit
té Procedurés Penale prodhon edhe pasoja juridike. Né anén tjetér, né paragrafin 5 éshté
pércaktuar si kriter gé kandidati qé aplikon t&¢ mos keté masé disiplinore né pesé vitet e
fundit. Né aspektin e pasojés juridike, aktvendimi pér fillimin e hetimeve éshté masé shumé
mé e réndé se sa shqiptimi i njé mase té lehté disiplinore, me pérjashtim té shqiptimit té
masave té rénda disiplinore.

Kufizimi i pércaktuar né paragrafin pesé té kétij neni, qé kandidati pér kryeprokuroré duhet
gé té mos keté té shqgiptuar masé disiplinore né 5 vitet e fundit éshté né kundérshtim me
frymén dhe géllimin e LPDGJP . KPK me kété nen nuk pércakton fare se pér c¢faré masash
disiplinore béhet fjalé. Sipas nenit 7 té Ligjit pér Pérgjegjésiné Disiplinore té Gjyqtaréve dhe
Prokuroréve kemi 5 lloje té sanksioneve disiplinore. Ndér to éshté edhe vérejtja jopublike me
shkrim. Sipas paragrafit 4 té kétij neni, vendimi pér kété sanksion penal nuk publikohet fare
né fagen zyrtare t& KPK-sé. Ndérsa, sipas késaj rregulloreje, kjo masé éshté pengesé pér njé
prokuroré gé i njéjti té zgjidhet/propozohet pér kryeprokuroré. Pér kété arsye, KPK duhet ti
shmanget gjuhés sé tillé té pérdorur né kété rregullore e cila pérjashton pa bazé ligjore
prokurorét pér té aplikuar pér pozitén e kryeprokurorit, dhe té pércaktojé se cilat sanksione
disiplinore jané pengesé.

KPK nuk mund té ndértoj praktiké qé potencialisht njé kandidat pér Kryeprokuror t’i
mundésohet té kanditoj me aktvendim pér fillim té hetimeve dhe né anén tjetér t’i kufizohet
njé kandidati tjetér gé ka masé disiplinore si psh vérejtja jo-publike me shkrim.

Po ashtu, né kété nen duhet té rregullohet gjuha e pérdorur dhe té harmonizohet me Ligjin pér
Pérgjegjésiné Disiplinore té Gjyqgtaréve dhe Prokuroré, né até ményré gé té thuhet
“sanksionet disiplinore” dhe jo “masat disiplinore”.



3. Kiriteret e vecanta (Neni 4)

Pérderisa pér té gjitha prokurorité jané pércaktuar kriteret e vecanta pér kryeprokuroré, kjo
nuk éshté béré pér Kryeprokurorin e PSRK-sg, ku éshté pércaktuar se “pé&r emérim né pozitén
e kryeprokurorit t¢ PSRK-sé, kandidati duhet ti plotésoj kriteret e parapara me ligj”. Kétu
fillimisht jané 2 probleme. E para éshté se ka pérdorim té standardeve té dyfishta pérballé
prokurorive té tjera, ku pér té tjerat jané pércaktuar strikt kriteret e vecanta ndérsa né kété rast
éshté pércaktuar si e pérgjithshme. Duhet ta kemi parasysh se kriteret pércaktohet me ligj pér
té gjitha prokurorité dhe jo vetém pér PSRK, andaj duhet edhe té pérdoren standarde té njéjta.
E dyta éshté se secilin kandidat potencial pér kété pozité, KPK e vendos para njé pasigurie
juridike. Pér kété arsye, dispozita duhet té jeté precize dhe me kuptim té ngushté. Andaj, kjo
dispozité duhet té riformulohet né kété ményré “Pér té ushtruar funksionin e
prokurorit né Prokuroriné Speciale té Republikés sé Kosovés, prokurori duhet t’i
plotésojé kushtet pér té punuar si prokuroré né Departamentin pér Krime té Rénda, si
dhe té keté vlerésimin pozitiv té performancés. Periudha e ushtrimit té funksionit té
prokurorit né Prokuroriné Speciale, té caktuar sipas dispozitave té kétij Ligji, llogaritet si
pérvojé e prokurorit n€ Departamentin e Krimeve t€ Rénda né€ Prokuroriné Themelore.”

4. Konfirmimi i statusit té kandidatit (Neni 7)

Né fund té paragrafit 5 té jeté “....qé déshmojné se aplikuesi i plotéson kriteret pér kandidat”
dhe jo “...qé demostrojné se aplikuesi i plotéson kriteret pér pozitén”.

5. Pérjashtimi i anétaréve té KPK-sé (Neni 8)

Sipas k&tij neni, “Cilido anétar i KPK qé ka konflikt interesi ose singerisht beson se nuk
mund té merr vendim té drejté né vlerésimin e cilitdo kandidat do té térhiget nga pjesémarrja
né proces pér té€ gjithé kandidatét”.

Duhet té kemi parasysh se ky pérkufizim i konfliktit té interesit nuk gjendet né asnjé prej
ligjeve bazike. Pjesa “singerisht beson”, éshté plotésisht e pakuptueshme dhe e
paarsyeshme. Pér kété arsye, duke pre supozuar se KPK éshté e njoftuar mbi natyrén juridike
té legjislacionit sekondar, né kété rregullore duhet té pérfshihet definicioni primar i cili
gjendet né Ligjin pér Parandalimin e Konfliktit té Interesit né Ushtrimin e Funksionit Publik.
Sipas nenit 6 té kétij ligji “Konflikti i interesit lind nga njé rrethané né té cilén zyrtari ka
interes privat, qé ndikon, mund té ndikojé ose duket se ndikon né kryerjen me paanshméri
dhe objektivitet t€ detyrés sé tij zyrtare”. Andaj, formulimi i késaj dispozite duhet té jeté:
“Cilido anétar i KPK-sé gé ka konflikt interesi do té térhiget nga pjesémarrja né proces pér té
gjithé kandidatét”.



6. Sjellja gjaté procesit (Neni 9)

Paragrafi 2 i kétij neni pércakton se “Asnjé aplikues, kandidat apo anétar i KPK nuk do té
tentojé té ndikojé né anétarét tjeré té KPK rreth procesit té pérzgjedhjes. Kushdo gé gjendet
né€ shkelje t€ késaj rregulle do t’i nénshtrohet masave diciplinore”.

Né kété paragrafi pérpos aplikuesit, kandidatit dhe anétaréve té KPK-sé duhet té futet edhe
secili akter tjetér i sistemit prokurorial (kryeprokuroré, prokuroré etj.), né ményré gé tu
pamundésohet edhe atyre gé né ¢farédo formé té ndikojné né kété proces.

Po ashtu ky nen né ményré té qarté duhet té pércaktojé se gasja apo pérpjekja pér té ndikuar
tek anétarét e KPK-sé me automatizém dérgon né pérjashtimin nga gara e kandidatit.

7. Paneli Vlerésues dhe procedura e intervistimit (Neni 11)

Pas pérfundimit té paragrafit 2 té kétij neni, té shtohen edhe fjalét “vénia e emrave dhe
térhegja e shortit béhen gjaté takimit t¢ KPK-sé”. Kjo pér arsye gé té gartésohet se Kkjo
proceduré duhet té ndiget gjaté takimit t¢ KPK-s&, i cili né bazé té nenit 14.1 té Ligjit pér
KPN-né éshté publik. Né kété ményré si éshté formuluar, nuk Kkrijohet pérshtypja se késhtu
éshté pércaktuar. Po ashtu, késhtu duhet té veprohet edhe né paragrafin 9 té kétij neni si dhe
né paragrafin 4 té nenit 12, i cili flet pér zgjedhjen e anétaréve té Komisionit pér Rishgyrtim.

Po ashtu, sa i pérket kétij neni, tek paragrafi 6, duhet té pércaktohet sakté se sa kohé para
intervistés pérpilohen pyetjet nga ana e kryesuesit dhe anétaréve té panelit vlerésues.

Neni 13
Kriteret pér poentim

1. Poentimi i kandidatéve do té bazohet né kriteret e pérgjithshme si né vijim:

1.1 Koncept dokumenti dhe prezantimi i tij - deri né 30 piké;

1.2 Integriteti i kandidatit - deri né 20 piké;

1.3 Aftésité Udhéhegése dhe Menaxheriale - deri né 30 piké;

1.4 Njohurité teknike dhe pérvoja e nevojshme pér ushtrim té funksionit deri né 20 piké.
Kryeprokurori i Shtetit dhe Kryeprokurorét e Prokurorive pérkatése varen se si interpretohet

dhe zbatohet né praktiké ky nen.

KPK duhet té pércaktojé garté procedurén pér pérzgjedhjen dhe emérimin, duke pérfshiré
sigurimin e rregullave dhe kritereve té garta, transparente dhe objektive, té udhehequr né
kompetencé, integritetit dhe pavarési.

Ky nen i ve né pozité té pabarabarté numér té caktuar té kandidatéve qé nuk kané gené
Kryeprokuror apo gé nuk kané pasur pozita menaxheriale. Paragrafi 1.3 éshté vendimtar pér
té paragjykuar kryeprokurorin e njé prokurorie té caktuar né rastet kur kandidaté kemi njé
kryeprokuror né raport me njé prokuror. Né& kété drejtim, paragrafi 1.3 duhet té sqarohet mé
tepér, né ményre gé kandidatét gé aplikojné pér kété pozité ta kené té qarté se cka



nénkuptohet me aftési udhéhegése dhe menaxheriale, a nén-kupton pérvojén e punés apo
aftésité pér té udhéhequr dhe menaxhuar me prokuroriné pérkatése.

Pér mé tepér pyetjet né koncept dokument pér Kryeprokuror té Shtetit jané né kundérshtim
me kompetencat dhe pérgjegjésité qé sipas ligjit i ka njé Kryeprokuror i prokurorisé
pérkatése.

Né kété drejtim kriteret né kété nen jané né kundérshtim té ploté me ményrén se si éshté
hartuar forma e koncept dokumentit, e cila ka 30 piké, dhe gé né bazé té pérgjigjeve té dhéna
nga kandidatét mund té ndikojé edhe né poentimin tek aftésité udhéheqése dhe menaxheriale
gé poentohet deri né 30 piké.

Pyetjet e mé poshtme jané shumé té paqgarta, konfuze dhe gé dalin jashté fushéveprimit té
pozitave pér Kryeprokuror té Apelit, Speciales apo Prokurorive Themelore.

I. Analiza juaj pér gjendjen aktuale né Prokurorin e Shtetit;

Koment: Pérgjigjet né kéto pyetje mund té kené kundér efekt, dhe mé shumé ngjasojné pyetje
profesor-student se sa pyetje pér té pasur té garte vizionin e Kryeprokurorit té prokurorisé
pérkatése lidhur me menaxhimin dhe administrimin .

1. Si e vlerésoni gjendjen aktuale né Prokuroriné e Shtetit?
2. Cilat mendoni se jané pérparésité kryesore té Prokurorisé sé Shtetit ?
3. Cilat jané mangésité kryesore té Prokurorit té Shtetit?
4. Cilat jané rreziget, sfidat dhe/apo mundésité e vecanta?
I11. Vizioni juaj ne pérmirésimin e punés operative ne Prokurorin e Shtetit?

Koment: Kéto pyetje jané mé shumé pér Pozitén e Kryeprokurorit té Shtetit se sa pér
Kryeprokurorét e prokurorive tjera.

Ju lutem listoni/pérmendni veprimet e juaj afatshkurtér, afatmesme dhe afatgjate:

1. Cili shté vizioni juaj pér Prokurorin e Shtetit gjate mandatit tuaj?

2. Cilat jané objektivat tuaja kryesore?

3. Cilat véshtirésit apo rreziget ge i prisni gjaté pérmbushjes sé kétyre objektivave?
4. Si do t’1 tejkalonit ato?

IV. Vizioni pér te menaxhuar me personelin ne sistemin prokurorial;

Ju lutem renditni hapat konkret q€ do t’i ndérmerrnit gjaté mandatit tuaj?

Koment: Kéto pyetje kané gené té aplikueshme pér pozitén e Kryeprokurorit té Shtetit né
vitin 2014 dhe 2015, kur i njéjti ka ushtruar pozitén e Kryesuesit t¢ KPK-sé dhe até té
Kryeprokurorit té Shtetit. Kéto kompetenca jané té KPK-sé dhe jo té kryeprokuroréve.
Zhvillimi né karrieré i prokuroréve rregullohet me ligj dhe politika t&é KPK-sé dhe pérmes
komisioneve té KPK-sé, dhe nuk éshté aspak kompetencé e KPSH apo Kryeprokuroréve.

E njéjta vlen pér stafin mbeshtetés, ku zbatohet ligji pér Shérbimin Civil ku kryeprokurorét

5



nuk kané asnjé kompetence.

Llogaridhénia dhe profesionalizimi éshté kompetencé e KPK-sé, dhe assesi e KPSH-sé apo
Kryeprokuroréve.

1. Cilat éshté stili juaj menaxhues né menaxhimin e stafit?
2. Si planifikoni te ndértoni sistem té zhvillimit né karrieré pér stafin?
3. Si planifikoni té pérmirésoni llogaridhénien dhe profesionalizmin e stafit?

V. Hapat per tu ndérmarré né pérmirésimin e integritetit dhe llogaridhénies sé
sistemit dhe besimin e publikut?

Koment: Edhe te kéto pyetje ka pérzierje té kompetencave dhe pérgjegjésive mes KPK dhe
Kryeprokuroréve.
Ju lutem listoni/pérmendni veprimet e juaj afatshkurtér, afatmesme dhe afatgjate:

1. Pérvoja e juaj e deri tanishme?

2. Hapat gé do té ndérmerrni pér té ngritur nivelin e besueshmérisé sé sistemit
prokurorial duke vene barazpeshe mes transparencés dhe konfidencialitetit te
procedures?

Cfaré planifikoni te ndérmerrni pér te siguruar pune kualitative te prokuroreve?
4. Cfaré planifikoni te pérmirésoni ne llogaridhénien e pérgjithshme te sistemit?

w

8. Procesi i poentimit (Neni 14)

Lidhur me procesin e kalkulimit té rezultatit nga Sekretariati i KPK-sé, paragrafi 6 i kétij neni
pércakton se ky proces béhet nén mbikéqyrjen e Kryesuesit té Panelit Vlerésues, i cili realisht
éshté kryesuesi i KPK-sé. Fillimisht, duhet vémé theksin se ky proces nuk é&shté i
paréndésishém, andaj me paréndésiné e té njéjtit nuk mund ta arsyetojmé mos pjesémarrjen e
anétaréve té tjeré té Panelit Vlerésues né kété panel. Pér kété arsye, né paragrafin 6 duhet té
pércaktohet se pérpos kryesuesit té panelit vlerésues, kéto veprime duhet té kryhen edhe nén
mbikéqyrjen e anétaréve té tjeré té Panelit VVlerésues.

Pas paragrafi té 6, pér shkak té sigurisé juridike dhe transparencés, duhet té pércaktohet edhe
obligimi i sekretariatit t¢ KPK-sé gé pérkitazi me kalkulimin e béré, té pérpilojé njé raport té
arsyetuar, i cili duhet té jeté pjesé e dosjes sé secilit kandidat.

9. Njoftimi i kandidatéve (Neni 15)

Né paragrafin 2 té kétij neni, té shtohet edhe nén paragrafi 2.3 gé pércakton se kandidatit i
dérgohet edhe raporti i kalkulimit té rezultatit. Kjo pér arsye se pér ¢farédo gabimi né kété
kalkulimin e béré, kandidatit i ipet mundésia qé ndaj kétij kalkulimi té bé&jé kundérshtim sipas
nenit 16 té késaj rregulloreje.



10. Kundérshtimi i kandidatéve ndaj procesit té poentimit (Neni 16)

Pér té shqyrtuar kundérshtimet ndaj procesit té poentimit, kjo rregullore ka pércaktuar
Komisionin pér Rishgyrtim né nenin 12, ndérsa ka pércaktuar edhe kompetencat e Kkétij
komisioni dhe procedurén e kundérshtimeve né nenin 16 té késaj rregulloreje.

Por, pér kah kompetencat e Kkétij komisioni dhe shkallshmérisé né shqyrtimin e
kundérshtimeve, kjo rregullore pércakton njé sistem té coroditur, i cili nuk gjendet askund.
Mé konkretisht, né njérin rast Komisioni pér Rishqyrtim éshté organ i shkallés sé dyté dhe
pérfundimtar pér té vendosur mbi kundérshtimet e paragitura ndérsa né rastin tjetér éshté
organi i shkallés sé dyté, nga 3 shkallé té pércaktuara né kété rregullore. Né rastin e dyté, si
shkallé e treté éshté KPK.

Sipas paragrafit 5 té nenit 16 té rregullores, “Komisioni pér Rishqyrtim shqyrton
kundérshtimet pér té pércaktuar nése jané té bazuara. Komisioni pér rishqyrtim voton pér
kundérshtimin”. Ndérsa, sipas paragrafit 6 té kétij neni, “Nése Komisioni pér Rishgyrtim
vleréson se kundérshtimi éshté i bazuar, i dérgon KPK-sé raport té arsyetuar”. Sa i pérket
kétij raporti, Rregullorja pércakton se “KPK voton mbi propozimin e¢ Komisionit pér
Rishqyrtim” dhe se “Nése KPK aprovon té gjeturat e Komisionit pér Rishgyrtim sipas
paragrafit 6, KPK kérkon nga anétarét e Panelit Vlerésues gé té rishikojné edhe njéheré
procesin pér t€ adresuar té gjeturat”. Pra, mbi vlerésimin e Komisionit pér Rishqyrtim, si
vlerésim pérfundimtar do té jeté vendimi i KPK-sé.

Por, kjo nuk éshté késhtu né rastet kur Komisioni pér Rishqyrtim konstaton se kundérshtimi
éshté i pabazuar. Né kété rast, sipas késaj rregulloreje, konfirmohet poentomi pérfundimtar,
dhe té njéjtin vlerésim té& Komisionit pér Rishqyrtim nuk e rivleréson KPK. Lidhur me kété,
paragrafi 9 i nenit 16 té rregullores pércakton se “Nése KPK refuzon té gjeturat ¢ Komisionit
pér Rishqyrtim sipas paragrafit 6, poentimi final do té konfirmohet dhe KPK kalon né
procesin e votimit®.

IKD vleréson se kjo ményré e pércaktimit té procedurés ku pércaktohet se né njérin rast
vendos pérfundimisht KPK ndérsa né rastin tjetér Komisioni pér Rishqyrtim paraget njé
sistem té coroditur, i cili sistem nuk éshté i pércaktuar né asnjé rast tjetér. Né rastin konkret
kemi té b&imé me vendim administrativ, ndaj té cilit edhe lejohet fillimi i konfliktit
administrativ. Né rastet kur Komisioni pér Rishqyrtim konstaton se kundérshtimi nuk éshté i
bazuar, kemi té béjmé me vendim té shkallés sé dyté, ndérsa né rastet kur ky Komision
konstaton se kundérshtimi éshté i bazuar, kemi t& béjmé me vendim té shkallés sé treté (pasi
pérfundimisht pér té njéjtin duhet té vendosé KPK), e cila shkallé nuk njihet né proceduré
administrative. LIGJI Nr. 03/L-202 pér Konfliktet Administrative né nenin 13 pércakton se
“1. Konflikti administrativ mund t€ fillojé¢ vetém kundér aktit administrativ t& nxjerré né
procedurén administrative né shkallé té dyté. 2. Konflikti administrativ mund té fillohet edhe
kundér aktit administrativ té shkallés sé paré, kundér té cilit né procedurén administrative
ankimi nuk &éshté i lejuar”. Pra, ky ligj nuk e njeh fare shkallén e treté, t& pércaktuar né kété
rregullore. N& kété drejtim, KPK me ané té kétij sanksionimi né kété rregullore vetém sa do
té krijojé pér shtjellime né rastet eventuale té kandidatéve qé do té fillojné konflikt

administrativ prané Gjykatés Themelore né Prishtiné — Departamenti pér Céshtje
Administrative.

Né anén tjetér, ky pércaktim vetém sa rrit mos standardizimin e procedurés, dhe né njé proces
té réndésishém si zgjedhja dhe propozimi i Kryeprokuroréve krijon pasiguri juridike né raport
me kandidatét.

Né anén tjetér, né paragrafin 3 té& nenit 12 té rregullores pércaktohet se “Komisioni pér
Rishqyrtim pér procesin e caktuar pér Kryeprokuror apo Kryeprokuror té Shtetit pérbéhet nga
tre (3) anétaré t&¢ KPK.” KPK né kété rast duhet té pércaktojé edhe até se cili nga kéta 3
anétaré éshté edhe kryesues i kétij komisioni.

11. Procesi i votimit (Neni 17)

Mé 25 prill 2019, KPK ka anuluar konkursin pér Kryeprokuroré té PSRK-sg, me arsyetimin
se rregullorja e KPK-sé nuk éshté né harmoni me aktgjykimet e Gjykatés Kushtetuese gé
kané té béjné me procesin e zgjedhjes sé Kryetarit t€¢ Gjykatés sé Apelit dhe Kryetarit té
Gjykatés Supreme té Republikés sé Kosovés. Kjo pér arsye se rregullorja aktuale pércakton
se kandidatét e propozuar nga komisioni duhet té votohen njé pér njé, dhe jo né njé listé té
pérbashkét. Pér té mos e ndryshuar rregulloren né mes té procesit pér kryeprokuror té PSRK-
sé, KPK ka anuluar térésisht kété proces si dhe ka autorizuar Komisionin pér Céshtje
Normative pér té hartuar rregulloren té cilés i drejtohen kéto komente. Po ashtu, pér té pritur
miratimin e késaj rregulloreje, KPK ka shtyré edhe shpalljen e konkursin pér pérzgjedhjen e
Kryeprokurorit té ri té Prokurorisé Themelore né Prishtiné.

Por, procesi i votimit i sanksionuar né kété rregullore éshté proceduré e cila mé sé paku éshté
né harmoni me aktgjykimet né fjalé té Gjykatés Kushtetuese té Republikés sé Kosovés.

Sipas rregullores, KPK ka né dispozicion té vendosé vetém pér kandidatin i cili né procesin e
poentimit éshté vlerésuar me mé sé shumti piké nga paneli vlerésues. Nése ky kandidat nuk
merr votat e nevojshme, atéheré i téré procesi pérséritet.

Né situatén e dyté, KPK ka mundési zgjedhje né mes kandidatéve vetém né rastin kur kemi
dy apo mé tepér kandidaté té cilét né procesin e poentimit nga paneli vlerésuar kané marré
piké té barabarta. Edhe né kété rast, nése asnjéri kandidat nuk merr shumicén e nevojshme,
KPK vendos ta rishpall konkursin.

Gjykata Kushtetuese e Republikés sé Kosovés, né aktgjykimin nr.K155/15 ka pércaktuar se
céshtja e meritokracisé pércaktohet né komisionet paraprake té vlerésimit dhe jo né takimin e
KGJK-sé. Né rastin konkret, sipas Gjykatés Kushtetuese, té gjithé kandidatét kishin pasur
meritat e mjaftueshme pér kété pozité, dhe né mesin e tyre, me votim té pérgjithshém KGJK
do té zgjidhte njérin nga kandidatét mes tyre. Té gjeturat e Gjykatés Kushtetuese né kété rast
jané té obligueshme edhe pér KPK-né.

“Né procesin e pérzgjedhjes si¢ éshté zbatuar nga KGJK-ja, secili nga kandidatét pér emérim
pér Kryetar té Gjykatés sé Apelit &shté vlerésuar sipas kritereve té bazuara né merité pér té

8



pércaktuar pérshtatshmériné e tyre pér kété pozité. Bazuar né informatat e dhéna né Gjykaté
duket se kandidatét ishin vlerésuar té kené merita te mjaftueshme pér kété pozité, duke gené
se secili nga kandidatét ka arritur njé rezultat prej se paku 77 pikéve. Gjykata véren se KGJK-
ja konsideroi se secili nga kandidatét ka pasur merita te mjaftueshme pér t'u kualifikuar pér
kété pozité, megjithése as parashtruesja e kérkesés, dhe as KGJK-ja nuk kané treguar
domethénien e sakté té Kkétyre rezultateve, duke pasur parasysh se, né parim, te gjithé
kandidatét u pranuan ne procesin e votimit. Procesi i votimit kishte pér géllim té zgjidhte njé
kandidat nga kandidatét e kualifikuar mjaftueshém. Si e tille, ¢éshtja themelore né lidhje me
meritat e secilit kandidat pér t'u kualifikuar pér pozitén e Kryetarit te Gjykatés sé Apelit nuk
éshté njé céshtje gé éshté dashur té adresohej me votim, pasi kjo tashmé ishte adresuar né
procesin e vlerésimit paraprak. . Gjykata rikujton se né procesin e votimit, aspekt themelor i
parimit te "barazisé" éshté gé ¢cdo kandidat do té pérfitojé nga "barazia e mundésive”. Kjo do
te thoté ge té gjithé kandidatét do té kené mundésiné té shqyrtohen né ményre té drejté dhe té
barabarte” thuhet né paragrafét 76-78 té aktgjykimit né fjalé.

Nése kjo rregullore miratohet si e tillé, atéheré KPK do té jeté institucioni i cili thjesht do té
vendosé nése do té noterizojé apo jo vendimin e panelit vlerésues, i cili né asnjé rrethané nuk
duhet té keté karakter vendimmarrés.

Sipas Ligjit nr.06/L-056 pér Késhillin Prokurorial té¢ Kosovés, neni 7, paragrafi 1,4, KPK
vendos pér emérimin e kryeprokuroréve té Prokurorive Themelore, Prokurorisé Speciale dhe
Prokurorisé sé Apelit, né pajtim me Ligjin pér Prokuroriné e Shtetit dhe Ligjin pér
Prokuroriné Speciale té Republikés sé Kosovés. Né kété ligj, nuk pércaktohet askund se KPK
mund ti transferojé detyrat dhe pérgjegjésité né njé organ tjetér, né rastin konkret tek Panelit
Vlerésues.

Me ané té késaj rregulloreje, KPK vendoset né njé pozité nénshtruese e pérballé panelit
vlerésues, i cili merr primatin absolut gjaté kétij procesi. Pér mé tepér, nga ményra si jané
formuluar dispozitat né kété rregullore, nuk éshté paraparé mundésia qé¢ KPK té hedhé
dyshim mbi vlerésimin e panelit vlerésues, ag mé tepér né rastin kur as Komisioni pér
Rishqyrtim nuk gjené se kundérshtimi i njé kandidati éshté i pabazuar.

Po ashtu, pérderisa Paneli Vlerésues ka 5 anétaré dhe Komisioni pér Rishqyrtim ka 3 anétaré
(né total 8), krijohet mundésia gé disa prej anétaréve té KPK-sé té mbesin anétar ‘“kukulla”,
ku kontributi dhe vendimmarrja e tyre do té jeté e barasvlershme me zero. Kjo pér arsye se
aktualisht né KPK jané 10 anétaré, dhe Paneli Vlerésuar dhe Komisioni pér Rishgyrtim do té
plotésohen me 8 tyre. 2 anétarét e mbetur do té mbesin pa asnjé rol, ku do té jené né pozitén e
“merr ose leje” pérballé propozimit té Panelit VVlerésues.

Pér té gjitha kéto arsye, IKD i rekomandon KPK-sé gé ta rishqyrtojé kété dispozité, né
kuptim gé e njéjta té harmonizohet sipas aktgjykimeve té Gjykatés Kushtetuese pérkitazi me
proceset e zhvilluara nga KGJK pér emérimin e Kryetarit té Gjykatés Supreme dhe Gjykatés
sé Apelit, pér té cilén arsye edhe ishte anuluar konkursi pér Kryeprokuror né PSRK dhe ishte
shtyré procesi pér Kryeprokuroré né Prokuroriné Themelore t& Prishtinés.



Me ané té njé sanksionimi té tillé si né kété rregullore, KPK do té cenojé réndé siguriné
juridike té té gjithé kandidatéve né njérén ané, dhe né anén tjetér do té rrezikojé qé vendimet
e saj té rrézohen lehté nga Gjykata Kushtetuese e Republikés sé Kosovés. Né rastin e dyté,
KPK do té pérballet pérséri me njé krizé lidhur me kéto procese si dhe pérséri do té krijohet
nevoja pér njé rregullore té re, e cila situaté do té shkatérronte siguriné juridike nga veté
institucioni menaxhues me sistemin prokurorial té Republikés sé Kosovés.

12. Pérfundimi i mandatit (Neni 20) dhe Procedura pér pérfundimin e parakohshém
té mandatit (Neni 21)

Koment:

Neni 4 Neni 13 i ligjit bazik riformulohet me tekstin si né vijim:

Neni 13 Kryeprokurori

1. Kryeprokurori udhéheq me punén dhe pérfagéson prokuroriné pér té cilin éshté eméruar.

2. Kryeprokurori i Prokurorisé sé Apelit, Kryeprokurori i Prokurorisé Speciale té Republikés
sé Kosovés dhe Kryeprokurorét e Prokurorive Themelore emérohen dhe shkarkohen né
pajtim me ligjin.

Me ané té késaj rregulloreje, KPK ka pércaktuar njé sistem té kundérligjshém dhe arbitrar pér
pérfundimin e mandatit té kryeprokuroréve, i cili deri né thelb cenon siguriné juridike e té
gjithé kryeprokuroréve té cilét jané zgjedhur né ményré té ligjshme nga ana e KPK-sé, dhe
njékohésisht shkel parimet kushtetuese té Republikén sé Kosovés.

Sa i pérket pérfundimit té mandatit, dispozitat e késaj kategorie jané té njé réndésie té
vecanté, dhe té njéjtat duhet té pércaktohen vetém me ligj, dhe jo me legjislacion sekondar i
cili nuk ka asnjé bazé apo mbéshtetje ligjore.

Lidhur me pérfundimin e mandatit, né paragrafin 2 té nenit 20 jané pércaktuar rastet kur njé
kryeprokurori i pérfundon mandati para kohe, gé né ndérlidhje me nenin 21 té késaj
rregulloreje, nénkupton shkarkimin e kryeprokuroréve.

Fillimisht, duhet cekur faktin se dispozita ligjore pér pérfundimin e mandatit para kohe apo
pér shkarkimin e kryeprokuroréve nuk gjenden né Ligjin pér Prokurorin e Shtetit apo ne
Ligjin pér KPK-né.

Pér kété arsye, kriteret dhe procedura pér shkarkim duhet té jeté e njéjté sikurse ajo pér té
gjithé prokurorét, e pércaktuar tanimé me Ligjin pér Pérgjegjésiné Disiplinore té Gjyqtaréve
dhe Prokuroréve dhe Ligjit pér KPK-né.

Ligji pér Késhillin Prokurorial t& Kosovés né nenin 25 pércakton arsyet dhe procedurén e
shkarkimit nga detyra i prokuroréve. Prokurorét mund té shkarkohen nga funksioni, pér
shkak té:

1.1. éshté dénuar pér vepér penale, me pérjashtim té veprave penale té kryera nga pakujdesia;
dhe 1.2. mosrespektimin e réndé té detyrave.

Prokurorét kané té drejté té ankohen ndaj vendimit mbi shkarkimin drejtpérdrejt né Gjykatén
Supreme té Kosoveés.

Ligji per KPK ne menyre taksative percakton se Késhilli, para dérgimit té propozimit pér
shkarkim té prokurorit, siguron qé té jené pérfunduar té gjitha procedurat pérkatése sipas
legjislacionit né fugi, gé nénkupton zbatimin e procedurave dhe kritereve te percaktuara ne
Ligjin per Pergjegjesine Disiplinore per Gjykates dhe Prokurore.

Né rastin e késaj rregulloreje pérjashtohen té gjitha procedurat ligjore dhe shkelen parimet
kushtetuese. Né nenin 20, paragrafi 2 pércaktohet se “Pérveg sipas paragrafit 1 té kétij neni,
mandati i Kryeprokurorit te Shtetit dhe Kryeprokurorit mund té pérfundojé para kohe edhe
pér shkaget né vijim:

2.1. Kur dénohet pér vepér penale, me pérjashtim té veprave penale té kryera nga pakujdesia.
2.2. Kur déshton né pérmbushjen e detyrave té pércaktuara me ligj;

2.3. Kur vlerésimi i perfomancés nga ana e KVPP éshté negativ;

2.4. Kur nuk i zbaton udhézimet e pérgjithshme dhe vendimet e Kryeprokurorit té Shtetit dhe
KPK; dhe

2.5. Pér shkak té keq menaxhimit”.

Ndérsa, né nenin 21 té rregullores thuhet se “1. KPK shkarkon kryeprokurorin pérkatés nése
plotésohen ndonjé nga kushtet e pércaktuara né nenin 20 té késaj Rregullore. 2.
Kryeprokurori i Shtetit mund t’ia propozoj KPK shkarkimin e kryeprokurorit pérkatés sipas
kushteve te pércaktuara me nenin 20. Propozimi paragitet né formé té shkruar me arsyetim
pérkatés. 3. Kryeprokurori, pér té cilin &shté paraqitur propozimi pér shkarkim mund té ftohet
pér tu deklaruar para KPK-sé. 4. Vendimin pér shkarkim nga pozita e merr KPK me
shumicén e votave té anétaréve té pranishém. 5. Dispozitat nga ky nen aplikohen mutatis
mutandis edhe né rastin e propozimit pér pérfundim té parakohshém té mandatit t¢ KPSH. Né
kété rast propozimi i dérgohet Presidentit”.

Lidhur me kéto dispozita, IKD konsideron se me miratimin e té njéjtave, KPK do té
themelojé njé sistem arbitrar, duke anashkaluar siguriné juridike dhe procedurén lidhur me
shkarkimin e prokuroréve té pércaktuar né Ligjin pér KPK dhe Ligjin pér PDGJP. Pér mé
tepér, njé gasje e tillé ndérton gjendje té pasigurisé ku kryeprokurorét do té jené nén presion
té vazhdueshém nga Kryeprokurori i Shtetit dhe veté KPK, pér arsye se té njéjtit mund té
shkarkohen pa asnjé proceduré. Dispozitat e nenit 20 dhe 21 té rregullores flasin gartazi se né
rastin konkret nuk zhvillohet asnjé proceduré. Pér mé tepér, pérpos faktit se Kryeprokurori i
Shtetit mund ti propozojé KPK-sé shkarkimin e njé kryeprokurori, né asnjé rast tjetér nuk
pércaktohet se kush éshté pos Kryeprokurorit té Shtetit g¢ mund ti propozojé KPK-sé
shkarkimin e njé kryeprokurori. Lidhur me kompetencén e kryeprokurorit pér té propozuar

shkarkimin e njé kryeprokurori, duhet té theksojmé se kjo kompetencé nuk gjendet askund né
ligjet e aplikueshme né Republikén e Kosovés. Sa i pérket Ligjit pér Pérgjegjésiné
Disiplinore té Gjyqtaréve dhe Prokuroréve gé e pércakton Kryeprokurorin e Shtetit si
autoritet kompetent, né rastin kur pércakton se “Kryeprokurori i Shtetit pér sa i pérket
pretendimeve pér shkelje disiplinore t€ Kryeprokuroréve”, KPK duhet ta keté parasysh
kuptimin e drejté té autoritetit kompetent. Né rastin e kétij ligji, béhet fjalé pér pranim té
ankesave dhe shqyrtim paraprak, ku pastaj ¢céshtja pér hetim dhe vendosje dérgohet né KPK.
Sipas kétij ligji, pér dallim nga kjo rregullore, e gjithé kjo béhet me ané té njé procedure
strikte.

Tutje, kjo rregullore nuk vé né dispozicion asnjé mjet juridik pér palén e pakénaqur. Me kété,
KPK shkel veté Kushtetutén e Republikés sé Kosovés dhe parimet e pérgjithshme té
procedurés administrative.

Sipas nenit 32 té Kushtetutés sé Republikés sé Kosovés, “Secili person ka té drejté t& pérdoré
mjetet juridike kundér vendimeve gjyqgésore dhe administrative té cilat cenojné té drejtat ose
interesat e saj/tij né ményrén e pércaktuar me ligj”. Né anén tjetér, neni 22 i Kushtetutés sé
Republikés sé Kosovés pércakton se Té drejtat dhe lirité e njeriut té garantuara me
marréveshjet dhe instrumentet ndérkombétare né vijim, garantohen me kété Kushtetuté,
zbatohen drejtpérdrejté né Republikén e Kosovés dhe kané prioritet, né rast konflikti, ndaj
dispozitave e ligjeve dhe akteve té tjera té institucioneve publike: ....2: Konventa Evropiane
pér Mbrojtjen e té Drejtave dhe Lirive Themelore té Njeriut dhe Protokollet e saj”. Neni 13 i
késaj konvente pércakton se “Cdokush, t& cilit i jané shkelur té drejtat dhe lirité e pércaktuara
né kété Konventé, ka té drejtén e njé zgjidhjeje efektive para njé organi kombétar, pavarésisht
se shkelja éshté kryer nga persona gé veprojné né pérmbushje té funksioneve té tyre zyrtare”.
Pra, KPK me ané té késaj rregulloreje ka cenuar dispozitat jetike té Kushtetutés, si dokument
primar pér funksionimin e sistemit kushtetues dhe juridik té Republikés sé Kosovés.

Ligji Nr. 05/L -031 Pér Procedurén e Pérgjithshme Administrative né nenin 2, paragrafi 4
pércakton se “Njé ligj 1 vecanté mund t€ pércaktojé dispozita specifike pér aspekte té
ndryshme té procedurés administrative. Dispozitat e ligjit té vecanté duhet té jené né
pérputhje me parimet e pérgjithshme té pércaktuara né kété Ligj dhe nuk mund té
zvogeélojné nivelin e mbrojtjes sé té drejtave dhe interesave juridik té paléve té pércaktuara
me t€ kété Ligj”. Ndérsa, né nenin 13 té kétij ligji pércaktohet parimi i té drejtés né mjete
juridike, ku shprehimisht thuhet se “Pérve¢ kur pérjashtohet shprehimisht me ligj, secili
person ka té drejté té ushtrojé mjetet juridike administrative dhe ato gjyqgésore, né ményrén e
pércaktuar me ligj, kundér njé veprimi apo mosveprimi administrativ té organit publik gé i
cenon njé t&€ drejt€ apo njé interes juridik”. Pra, rregullorja ¢ KPK-sé né kété rast shkel edhe
ligjet bazike mbi té cilat funksionon veté procedura administrative.

Nése i referonemi Ligjit pér Pérgjegjésiné Disiplinore té Gjyqtaréve dhe Prokuroréve, ky ligj
né nenin 15 ka pércaktuar té drejtén e ankesés sé paléve ndaj vendimit té KPK-s&, fushé me té
cilén nuk merret fare kjo rregullore.

Pér té gjitha kéto arsye, IKD e sheh shume shgetésuese dispozitén e nenit 20, e vecanérisht si
shumé shgetésuese e sheh dispozitén e nenit 21 té rregullores. Pér kété arsye, IKD konsideron
se KPK kété céshtje duhet ta trajtojé sipas Ligjit pér Pérgjegjésiné Disiplinore té Gjyqtaréve
dhe Prokuroréve dhe Rregulloren pér Procedurén Disiplinore té Prokuroréve, e miratuar
tanimé nga KPK. KPK duhet ta keté parasysh se me veté faktin se Ligji pér Pérgjegjésiné
Disiplinore té Gjyqgtaréve dhe Prokuroréve pérmban dispozitat edhe pér kryeprokuroré, kjo
fushé mbulohet nga ai ligj dhe secila ndérhyrje e KPK-sé né kété ligj me ané té legjislacionit
sekondar paraget tejkalim té kompetencave té KPK-sg, krijim té dualizmave ligjor dhe cenim
té parimeve kushtetuese dhe juridike mbi té cilat funksionon sistemi unik juridik i Republikés
sé Kosovés.

Si pérfundim, IKD rekomandon gé KPK ta largojé térésisht nenin 20 dhe 21 nga kjo
rregullore.

